
Poezija Seada
Husic¢a: Govor o
presu¢enom

Rijec je o jednoj sasvim novoj pojavi u ovogodi$njoj domacoj
pjesnickoj produkciji. Ovoga puta autor je skrenuo na sebe pa-
Znju svojom drugom zbirkom pjesama pod naslovom ,,Stvari®.
Za ovaj broj naSeg casopisa odabrali smo Sest Sest do sada
neobjavljenih pjesama iz kojih je vidljiv njegov umjetnicki i
stvaralacki senzibilitet. Pjesme u sebi nose posebnu dozu no-
stalgije, potrebe za uspostavljanjem kontakta i veze sa dru-
gima, onima koji su nekad bili tu i ¢inili bilo grada.

Kljucne rije¢i: Sead Husi¢, poezija, bosanskohercegovacki
knjiZevni glasovi, modernizam

Sead Husi¢ - jedan od najznacajnijih bosanskoherce-
govackih knjizevnih glasova, ovog proljeca predstavio
je citalackoj publici svoju drugu zbirku poezije pod na-
zivom ,,Stvari“ i privukao znacajnu paznju javnosti. Za
prvu Husicevu zbirku poezije ,Na tragu modernizma“
iz 2015. u prof. dr.Nedzad Ibrahimovi¢ napisao da je
»Sead Husi¢ ‘¢lan’ i dio jedne nove generacije najboljih
savremenih tuzlanskih pjesnika“, pjesnik je nastavio da
pise i ve¢ 2017. objavio zbirku pri¢a ,Covjek koji pise
price®®, a ubrzo nakon toga i zbirku poezije ,,Stvari®.
Hasiceva poezija prevodena je na danski, $vedski, ma-
darski i makedonski jezik®, a poznavatelji knjizevnosti
vjeruju da posjeduje izuzetan stvaralacki potencijal koji
se ogleda u ispitivanju ritmickih mogu¢nosti jezika i
ukazivanja na preSucena mjesta u knjizevnosti. Elo-
kventnost, poznavanje knjizevne teorije i postupaka u

Husicevoj poeziji dolazi do izrazaja osobitno
onda kad Zzeli ukazati na prikrivenu prisut-
nost pojava koje opstaju kao dio svakodnev-
nice i u pjesnickom diskursu egzistiraju kao
govor o preSu¢enom.

Sve knjige Seada Hasi¢a nagradene su
od strane Fondacije za izdavastvo Sarajevo
¢ime je ovaj talentovani mladi pjesnik dobio
odredeni vid institucionalne podrske koja je
knjizevnim stvaraocima izuzetno vazna i po-
ticajna. Dok piSem ovaj tekst Sead Husi¢ se
priprema za promociju svoje knjige na Me-
dunarodnom sajmu knjige u Sarajevu, a iza
njega je viSe iznenadujuce dobro posjecenih
promocija. Cini se da poezija vide nije eliti-
sticko zanimanje rezervisano samo za one
koji uocavaju ,,bitne“ stvari i pojave, nego
polahko, diskretno, u statusima na socijal-
nim mrezama, u napomenama, ulazi u na$
svakodnevni zivot. Na taj nacin savremeni
pisci i pjesnici kao da ispituju teren i biraju
koja ¢e grada pro¢i kriticki sud masovne pu-
blike. Medutim, to nije jedini nacin na koji se
ostvaruje bliskost niti je jedini nacin na koji
svakodnevnica i umjetnost opstaju u kore-
laciji, onda kad ne vidimo $ta nas okruzuje
i kad previdimo ono $to je bitno umjetnost
pronade nacin da nam na to ukaze, pa tako i
pjesnistvo Seada Husica ¢esto dovodi u vezu
male i velike price, svakodnevne detalje i po-
vjesne trenutke, i utapa ih u jedno.

U ovom broju Gracanickog glasnika cita-
lackoj javnosti prvi put prestavljamo Sest do
sada neobjavljenih pjesama iz kojih je vidljiv
Husicev umjetnicki i stvaralacki senzibilitet.
Pjesme u kojima se govori o prazninama i
presucenim mjestima svakodnevnice nose
u sebi posebnu dozu nostalgije, potrebe za
uspostavljanjem kontakta i veze sa drugima,
onima koji su nekad bili tu i ¢inili bilo grada.
Husic¢evu nostalgiju ne mozZemo svrstati ni u
jednu od podjela kojima se bavila Svetlana
Bojm kada je u pokusaju da odredi nostalgiju
prepoznala refleksivne i restaurativne nostal-
gi¢ne osjecaje. Naime, Husi¢eva nostalgija
nosi emociju koja je teska i sveprisutna, ona

poput okna priti§¢e pojave koje su kako i
sam pjesnik u pjesmi ,, Iragovi“ kaze svepri-
sutne: ,,I sada neko, mozda, kroz /du¢anska
okna $uti /tragove /grada“ Taj neko, ko tek u
poetskom glasu dobija svoju ulogu postaje
jednako vaZzan za egzistenciju zajednice kao
i pekari, ti tvorci toplog hljeba kojeg jutrom
raznose po ku¢ama. Time se skrece paznja na
one koji su pre$uceni u gunguli svakodnev-
nice koja ¢e poceti nakon $to se smrvi prvi
jutarnji hljeb, a sva olicenja povijesti, i dobra
i losa ostat ¢e pre$ucena na isti nacin kao i
banalnosti svakodnevnice o kojima se zbog
podrazumijevajuéeg statusa prisutnosti ne
govori. U sli¢noj atmosferi pisana je i pjesma
»Sjecanje” u kojoj se upudivanjem na Zzeljena
ponasanja ukazuje na prisutnost nostalgije u
svakodnevnici. Svjedoc¢anstvo o protoku vre-
mena koje u svakom trenutku klizi od jedne
tacke ka drugoj ukazuje na neminovnost
prihvatanja i pomirenja sa li¢cnim borbama.
Mladost koja klizi u susret starosti u Husi-
¢evim pjesmama progovara izmedu redova,
proviruje iz praznina kojima odjekuje glas
»Irebalo bi /ne zabrinuta nego /mirna lica/
naviknuti se na Zivot koji se runi:/na vjetar,
/na gradove,/na ljubav...“ Pjesma ,Papirni
konji“ uspstavljanjem intertekstualne veze
sa ,Pricom o vezirovom slonu“ Ive Andri¢a
ukazuje se na palanacki mentalitet za koji je
svojstveno ozbiljno razmatranje i polemisa-
nje o velikim i malim dogadajima. ,,O kapita-
lizmu i razdvojenosti govori se“ navodi pje-
snik u jednom stihu da bi nakon toga ukazao
na otudenost unutar te iste palanke navode¢i
da ,,Poneko u kafanu svrati!“ Sve se mijenja,
ali palanacki mentalitet ostaje isti i Husi¢ to
sjajno predocava povlacedi tanku nit izmedu
Travnika za vrijeme osmanske vladavine i
danasnjeg vrmena.

Tri Husiceve pjesme objavljene u ovom
izboru govore o Zeni, o njenom statusu u pri-
vatnom i javnom Zivotu. Nacin na koji se u
pjesmi ,,Sinopsis za Veneciju“ progovara o
poziciji Zene u drustvu otkriva viestoljetne
dijahronijski upostavljene odnose koji se

drustvenim konvencijama i pravilima lije-
pog ponasanja vjesto prikrivaju u ime casti
i morala. Dok venecijanski muzevi ostaju na
Trgu svetog Marka, mjestu zabave, okuplja-
nja i karnevala Zene ,,0dlaze/plutajuci kana-
lima u/svoja porodi¢na/ iS¢ekivanjem nase-
ljena okna.,, Razlicitost razloga zbog kojih
se iS¢ekivanjem naseljevaju prostori doma i
domesticiteta koji su u ovoj pjesmi na lijep
nac¢in uporedeni sa oknom odlikovana je
kulturnim i tradicionalnim naslijedima po
kojima se Zene odgaja sa i$¢ekivanjem vre-
mena u kome Ce postati nositeljice porodic-
nih vrijednosti i zadtitnice morala u ¢ije ime
se odri¢u zadovoljstva. Pjesma ,, Andaluzij-
ska“ posvecana je pjesnikinji Nadiji Rebro-
nji koja je radedi na istrazivackom radu na
Univerzitetu u Granadi provela neko vrijeme
u Spaniji i napisala zbirku poezije pod nazi-
vom ,,Flamenco utopija“ u kojoj se na jedan
specifican nacin govori ne samo o kulturi i
kulturnim razlikama Spanaca, Andaluzana
nego i potrazi za smislom. Husi¢eva pjesma,
takoder, propituje smisao i nacin na koji do-
lazi do flamenko utopije, odnosno, do mjesa-
nja u kome se kao u plesu razigrano prepli¢u
uticaji Spanije oslikani na nao¢alama pjesni-
kinje i obrnute percepcije duhovnog i mate-
rijalnog prostora koga je pjesnikinja osvajala
»/Dok si ti — plesuéi - /osvajala prostor, /
umotan andaluzijskim /vjetrom //pejzaz je,
jo$ uvijek, /mirisao tvojim pjesmama,”

U pjesmi ,Citaju¢i Biseru Alikadi¢“ pje-
snik se pita ,,Sta obi¢ne Zene atenske u so-
bama /muskim rade?“ otvrajuci pitanje pozi-
cije Zene ne samo u drustvu nego i u prostoru
doma. Zanimljivo je oznacavanje Zena kao
Zena Atine, polisa ¢iji muskarci, ratnici od-
laze u borbe, a u mislima ih kao mjesec $to

obasjava put prate zene. Te Zene atenske u
muskim sobama traze strast koju trazi i Bi-
sera Alikadi¢ u svojim djelima nastalim pod
uticajem seksulne revolucije. Ova pjesma
nosi u sebi izuzetno visok estetski potencijal,
dobru ritmic¢ku organizaciju, ali i spoznaju
da rodna determiniranost ostaje jednaka bez
obzira na vremenski kontekst u kome zivimo.

SUMMARY
The poetry of Sead Husié¢: Speech
about things unsaid

This article deals with a completely new phenom-
enon in this year's domestic poetry production.
This time, the author drew our attention with his
second collection of poems titled "Things". For this
magazine edition, we have selected six unreleased
poems from which the author's artistic and creative
sensibility can be noticed. The songs contain a spe-
cial dose of nostalgia, the need to establish contact
and connect with others, those who used to be
there and be the pulse of the city.

